
YB TUAN NG YAK HOWE (BENTAYAN)  
SOALAN  13 (A56)  
 
Nyatakah jumlah Kamera Litar Tertutup (CCTV) yang berada di Pusat Bandar 
Maharani dan berapa yang berfungsi?   
 
JAWAPAN YB DATO’ HAJI MOHD. JAFNI BIN MD. SHUKOR 
 
Untuk makluman, Kamera Litar Tertutup (CCTV) di kawasan Pusat Bandar Maharani 
yang masih berfungsi adalah di Lorong Belakang sebanyak sembilan (9) unit (milik 
Majlis Perbandaran Muar) + 7unit (milik JCORP) dengan jumlah Enam Belas (16) unit 
kamera CCTV. Manakala CCTV Pasar Awam Maharani adalah sebanyak enam (6) 
unit kamera. 
 
Namun begitu, sebanyak 16 unit tiang CCTV (Fasa 1) tidak lagi berfungsi kerana 
tempoh kontrak sewaan projek KPKT (Kawasan Bandar) telah tamat (Tempoh kontrak 
5 tahun bermula 02.12.2017 – sehingga 30.11.2022). Manakala sebanyak 20 unit 
tiang CCTV (Fasa 2) juga tidak lagi berfungsi kerana tempoh sewaan  projek KPKT 
(Kawasan Pinggir Bandar) telah tamat (Tempoh kontrak 6 tahun telah tamat bermula 
28.12.2014 – sehingga 30.06.2021). 
 
Walau bagaimanapun, pihak MPM akan melaksanakan projek Kamera Litar Tertutup 
(CCTV) di kawasan bandar mengikut peruntukan bajet bagi tahun 2024 sebanyak 
RM700,000.00. Ianya merangkumi lanjutan lokasi CCTV Fasa 1, lokasi baharu dan 
juga “Command Centre” yang Baharu. 

YB PUAN GAN PECK CHENG (PENGGARAM)  
SOALAN  14 (A200)  
 
Adakah kerajaan mempunyai rancangan bagi menaik taraf jalan dan parit di Kampung 
Parit Amat yang kini pengguna jalan tersebut telah bertambah berikutan pembinaan 
banyak taman-taman perumahan di dalam kampung tersebut sehingga menyebabkan 
hakisan?  
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
Kerajaan mengambil maklum berkenaan peningkatan pembangunan perumahan 
setempat di kawasan Kampung Parit Amat dan keselamatan pengguna serta 
penduduk setempat yang di bangkitkan oleh YB Penggaram. 
 
Justeru itu, Kerajaan Negeri melalui Pejabat Daerah Batu Pahat dalam tindakan 
memasukkan kerja-kerja membaikpulih jalan Parit Amat dalam senarai cadangan 
kerja menyelenggara jalan di bawah peruntukan marris tahun 2024 dengan anggaran 
kos sebanyak RM500,000.00. 
 
Bagi menyelesaikan masalah hakisan tebing parit, pihak JPS Daerah Batu Pahat akan 
membuat reka bentuk dan mengemukakan permohonan kepada Kerajaan Negeri 
Kerja-kerja menaik taraf Parit Amat daripada longkang tanah ke longkang konkrit. 
 
Risiko banjir di kawasan Paritt Amat akan dapat dikurangkan apabila Projek 
Rancangan Tebatan Banjir Sg Batu Pahat yang dijangka akan dilaksanakan pada 
Januari 2024. 

YB DATUK MOHAMAD NAJIB BIN SAMURI (PARIT YAANI) 
SOALAN  15 (A161)  
 
Bagaimana perancangan dan pelaksanaan Kerajaan Negeri Johor dalam 
pelaksanaan inisiatif yang sangat baik iaitu Biasiswa Orang Muda Johor?  
 
JAWAPAN YB CIK NORLIZAH BINTI NOH 
 
Kerajaan negeri Johor melihat apakah keistimewaan yang boleh diberikan kepada 
pelajar terbaik SPM di negeri Johor. Justeru, Biasiswa Orang Muda Johor merupakan 
penajaan kepada pelajar-pelajar terbaik lepasan Sijil Pelajaran Malaysia (SPM) yang 
berasal dari Negeri Johor untuk melanjutkan pelajaran ke universiti terkemuka dunia. 
 
Calon-calon yang terpilih akan ditawarkan penajaan bagi mengikuti pengajian 
peringkat Persediaan sehingga ke peringkat Ijazah Pertama tertakluk kepada syarat-
syarat yang ditetapkan dan pengiktirafan bidang pilihan di 20 universiti terbaik dunia 
seperti yang disenaraikan dalam Times Higher Education (THE) World University 
Rankings, Quacquarelli Symonds (QS) World University Rankings, dan / atau 
Academic Ranking of World Universities (ARWU) berdasarkan kedudukan universiti 
atau bidang pengajian. 
 
Objektif pelaksanaan ini adalah: 
 
a. Memastikan pelajar-pelajar cemerlang SPM anak Johor dapat diambil sebagai 

legasi yang bakal memimpin di Negeri Johor selepas tamat pengajian.  
 
b. Melahirkan graduan yang berketrampilan, berkepimpinan dan berjati diri Johor 

sebagai pelapis pemimpin masa hadapan 
 
Semua pemegang biasiswa hendaklah kembali ke Negeri Johor dan melaporkan diri 
kepada Kerajaan Negeri Johor dalam tempoh yang ditetapkan setelah menamatkan 
pengajiannya. Graduan ini akan terus berkhidmat dengan Kerajaan Negeri Johor 
sebagaimana yang ditentukan oleh Kerajaan Negeri Johor bagi tempoh sekurang- 
kurangnya 5 tahun. Namun sekiranya pemegang biasiswa ini tidak ditawarkan 
pekerjaan oleh Kerajaan negeri Johor maka jawatankuasa yang dilantik atau Kerajaan 
Negeri berhak meminda mana-mana terma dari perjanjian perkhidmatan ini. 

YB CIK AMIRA AISYA BINTI ABD. AZIZ (PUTERI WANGSA)  
SOALAN  16 (A210)  
 
Kadar kelahiran kanak-kanak dengan penyakit jarang jumpa di Johor didapati lebih 
tinggi berbanding negeri lain. Adakah Kerajaan Negeri Johor merancang untuk 
melaksanakan program insurans yang melindungi kanak-kanak ini dan pada masa 
yang sama membantu mengurangkan beban kewangan keluarga yang terlibat?   
 
JAWAPAN YB TUAN LING TIAN SOON 
 
 
Buat masa ini, tiada program insurans khas untuk kanak-kanak bagi penyakit jarang 
jumpa. Walau bagaimanapun, Kementerian Kesihatan Malaysia (KKM) sentiasa 
prihatin dengan keperluan kesihatan rakyat. Hospital kerajaan ada menyediakan 
bantuan khas bagi pesakit-pesakit kurang berkemampuan dan yang memerlukan 
bantuan berbentuk segera di bawah Jabatan Kerja Sosial Perubatan. Sumber bantuan 
adalah dari Tabung Bantuan Perubatan (TBP) KKM dan Tabung Kebajikan Perubatan 
Malaysia (TKPM). 
 
Di samping itu, terdapat juga inisiatif lain yang diwujudkan khususnya yang berada di 
bawah pentadbiran Kerajaan Negeri seperti skim khusus yang diwujudkan di bawah 
Kerajaan Negeri, Majlis Agama Islam Negeri atau di bawah pengurusan Lembaga 
Zakat / Baitulmal. 
 
Selain itu, Jabatan Kesihatan Masyarakat (JKM) turut menyediakan pelbagai bantuan 
untuk mereka yang tidak berupaya seperti Skim Bantuan Kanak-kanak dan Skim 
Bantuan OKU  bagi meringankan bebanan keluarga/penjaga.  
Sekian, Terima Kasih 

YB TUAN TAN CHONG (BEKOK)  
SOALAN  17 (A36)  
 
Pekan Bekok merupakan pintu masuk ke kawasan Eco-Pelancongan Rimba, Bekok 
juga menjadi Pusat Aktiviti Karnival Durian Bekok yang telah berjaya menarik 
pelancong luar terutamanya dari Singapura.  Apakah perancangan kerajaan melalui 
belanjawan 2024 bagi merancakkan lagi sektor pelancongan di Bekok?  
 
JAWAPAN YB TUAN RAVEN KUMAR A/L KRISHNASAMY 
 
Kerajaan negeri telah mengenalpasti bahawa kawasan Bekok sememangnya 
berpotensi untuk dibangunkan sebagai destinasi pelancongan berasaskan alam 
semulajadi kerana disini terdapatnya Taman Negara Johor Selai dan Taman Eko 
Rimba Sungai Batang. 
 
Untuk makluman Yang Berhormat, pihak PlanMalaysia telah menyediakan satu 
Rancangan Kawasan Khas Pembangunan Taman Negara Endau-Rompin, Johor dan 
telah diwartakan RKK tersebut. Antara isi kandungan RKK tersebut ialah ingin 
menjadikan Pekan Bekok sebagai pintu masuk ke Taman Negara Johor Endau-
Rompin. Antara komponen pembangunan yang ada di dalam RKK ialah menaiktaraf 
medan selera sedia ada, menaiktaraf laluan pejalan kaki, dan menyediakan tarikan 
kawasan bergambar di sekitar Pekan Bekok. 
 
Sepertimana semua sedia maklum, negara amnya dan negeri Johor khususnya telah 
dilanda banjir besar ada awal Mac 2023 yang mana pekan Bekok, Labis serta Chaah 
sangat terkesan dengan banjir tersebut. Taman Negara Johor Endau-Rompin (Selai) 
juga menerima kesan yang sangat besar dengan berlakunya runtuhan-runtuhan bukit 
yang menyebabkan jalan masuk ke TNJER (Selai) telah terputus. Selain itu, kesan 
daripada banjir besar tersebut juga, landskap TNJER (Selai) juga mengalami 
perubahan seperti sungai telah menjadi lebih besar dan laluan juga ada yang telah 
berubah. Oleh itu, TNJER (Selai) masih lagi ditutup bagi tujuan keselamatan. Pihak 
JKR sedang dalam proses pembersihan jalan masuk ke TNJER (Selai). Manakala 
pada tahun 2024, satu kajian berkaitan risiko kawasan TNJER (Selai) akan 
dilaksanakan bagi membantu PTNJ menentukan hala tuju TNJER (Selai).  
 
Justeru itu bagi merancakkan lagi sektor pelancongan di Bekok, kerajaan negeri 
melalui Tourism Johor akan membantu memperhebatkan kempen promosi 
pelancongan di Bekok melalui media sosial Tourism Johor. 
 
Kedua, Tourism Johor juga merancang untuk menyenaraikan kawasan tarikan 
pelancongan di Bekok sebagai salah satu destinasi lawatan di dalam program lawatan 
pengenalan atau ‘fam trip’ dengan izin. 

Ketiga, menyenaraikan acara seperti Karnival Durian di dalam takwim tahunan 
pelancongan negeri Johor dan; 
 
Kelima, mengintergrasikan produk-produk pelancongan di Bekok di dalam satu pakej 
pelancongan. 
 
Manakala, Jabatan Perhutanan Negeri Johor pula merancang untuk menaiktaraf 
fasiliti kepada pengunjung seperti menaiktaraf tapak perkhemahan, menaiktaraf fasiliti 
santuari ikan dan menaiktaraf pejabat dan pusat pengurusan pelawat di Taman Eko 
Rimba (TER) Sungai Bantang, Bekok bagi merancakkan sektor ekopelancongan 
Negeri Johor disamping memberikan keselesaan, keselamatan dan tarikan kepada 
pengunjung. 

YB TUAN HAJI BAHARUDIN BIN MOHAMED TAIB (PERMAS)  
SOALAN 18 (A126)  
 
Kerajaan Johor dilihat menerima pelaburan dari luar negara yang agak tinggi dan ia 
dinikmati oleh kumpulan konglomerat. Bagaimanakah langkah kerajaan memastikan 
peningkatan ekonomi negeri Johor dapat melimpah hingga kepada rakyat jelata 
seperti kontraktor-kontraktor kecil, usahawan-usahawan kecil dan juga peruncit?  
 
JAWAPAN YB TUAN LEE TING HAN 
 
Yang Berhormat Datuk Speaker, Untuk memastikan peningkatan ekonomi negeri 
Johor dapat melibatkan rakyat jelata, khususnya kontraktor kecil, usahawan kecil, dan 
peruncit, kerajaan perlu mengambil langkah-langkah yang proaktif dan inklusif. Berikut 
adalah beberapa langkah yang boleh diambil: 
 
1. Program Pembangunan Keusahawanan: 

Menyediakan program pembangunan keusahawanan yang menyasarkan 
golongan kecil dan mikro. Ini termasuk bimbingan, latihan, dan pembiayaan 
untuk membantu mereka memahami dan menjalankan perniagaan mereka. 

 
2. Akses kepada Pembiayaan: 

Menyediakan kemudahan pembiayaan yang mudah dan terjangkau untuk 
usahawan kecil. Ini boleh melibatkan kerjasama dengan institusi kewangan 
tempatan untuk menawarkan pinjaman dengan syarat yang mesra usahawan 
kecil. 

 
3. Pengembangan Kemahiran: 

Menyediakan peluang latihan dan pembangunan kemahiran bagi rakyat jelata, 
termasuk kontraktor kecil, untuk meningkatkan kemahiran mereka dalam 
menyertai sektor ekonomi yang berkembang. 

 
4. Pemerkasaan Kontraktor Kecil: 

Memastikan bahawa projek-projek pembangunan yang melibatkan kumpulan 
konglomerat juga memberi peluang kepada kontraktor kecil untuk berpartisipasi. 
Langkah ini boleh melibatkan dasar pemberian kontrak dan penekanan kepada 
subkontraktor tempatan. 

 
5. Program Pembinaan Keupayaan: 

Menyediakan program pembinaan keupayaan bagi kontraktor kecil dan peruncit 
untuk membantu mereka meningkatkan kecekapan operasi dan pengurusan 
perniagaan. 

 
6. Penglibatan dalam Rantai Bekalan: 

Mendorong penglibatan kontraktor kecil dalam rantai bekalan industri besar. Ini 
termasuk kerjasama dengan syarikat-syarikat besar untuk membantu kontraktor 
kecil memahami keperluan dan standard industri. 

 
7. Penggalakan Penyertaan dalam Projek Infrastruktur: 

Memastikan projek-projek infrastruktur besar yang dibiayai oleh pelaburan luar 
negara memberi manfaat kepada komuniti setempat dengan memberikan 
peluang pekerjaan dan kontrak kepada usahawan tempatan. 

 
8. Penyediaan Pusat Perniagaan Kecil: 

Membina pusat perniagaan kecil atau ruang usahawan di mana kontraktor kecil 
dan peruncit dapat menyewa ruang perniagaan pada kadar yang berpatutan. 

 
9. Peluang Peruncit Tempatan: 

Mewujudkan platform atau pasaran digital yang membolehkan peruncit tempatan 
memasarkan dan menjual produk mereka secara dalam talian. 

 
10. Sokongan Teknologi: 

Menyediakan sokongan teknologi dan maklumat kepada usahawan kecil untuk 
membantu mereka memanfaatkan teknologi dalam operasi perniagaan mereka. 

 
Dengan mengambil langkah-langkah ini, kerajaan Johor dapat memastikan bahawa 
pelaburan luar negara dan pertumbuhan ekonomi juga memberikan manfaat kepada 
lapisan masyarakat yang lebih luas, termasuk kontraktor kecil, usahawan kecil, dan 
peruncit. 
 
Sekian, terima kasih. 

YB DATUK HAJI PANDAK BIN AHMAD (KOTA ISKANDAR)  
SOALAN  19 (A114)  
 
Bagaimanakah kaedah ICU mendapatkan maklumat lalu menyenaraikan sesebuah 
keluarga/individu itu berstatus miskin tegar/miskin dan mereka layak didaftar dalam 
senarai e-kaseh. Bilakah kali terakhir butiran e-kasih dikemas kini?  
 
JAWAPAN YB PUAN HAJAH  KHAIRIN-NISA BINTI ISMAIL @ MD ON 
 
Pendaftaran eKasih: 
 
Pendapatan Garis Kemiskinan (PGK) merupakan pendapatan isi rumah bulanan yang 
disediakan oleh Jabatan Perangkaaan dan Kementerian Ekonomi. PGK dikira 
berdasarkan jumlah pendapatan yang diperlukan oleh sesebuah isi rumah bagi 
memenuhi keperluan minimum makanan dan bukan makanan untuk hidup sihat dan 
aktif dalam masyarakat. Penetapan PGK ini adalah berdasarkan Survei Pendapatan, 
Perbelanjaan Isi Rumah (HIES) dan Kemudahan Asas (BA) 2019. PGK di Negeri 
Johor adalah seperti berikut: 

 
Bagi memastikan tiada golongan miskin yang tercicir, orang awam sama ada individu 
ataupun masyarakat, pemimpin-pemimpin tempatan boleh membuat pelaporan 
mengenai isi rumah miskin melalui pejabat daerah ataupun terus ke Pejabat 
Pembangunan Negeri Johor. Setiap aduan, laporan atau permohonan pendaftaran 
eKasih akan melalui sisihan awal berdasarkan PGK yang ditetapkan.  
 
Kemudian senarai nama yang melepasi tapisan akan dibawa untuk pengesahan 
Mesyuarat Focus Group Daerah (FGD) yang dipegerusikan oleh Pegawai Daerah. 

Pembanci di daerah akan melaksanakan bancian ke atas nama yang disahkan bagi 
mendapatkan maklumat lengkap isi rumah berdasarkan Borang Bancian Isi Rumah 
Miskin (BIRM) yang ditetapkan dan seterusnya didaftarkan dalam Sistem eKasih. 
 
Pemutihan eKasih: 
 
Sebagai pengendali Sistem eKasih, Pejabat Pembangunan Negeri Johor, ICU JPM 
bertanggungjawab menjalankan proses pemutihan eKasih bagi mengemaskini data 
dari semasa ke semasa. Ini termasuklah mengkategorikan semula golongan miskin 
tegar kepada miskin atau terkeluar berdasarkan maklumat terkini. Proses pemutihan 
ini bukan sahaja dapat membersihkan data tetapi juga mengubah skop dan landskap 
agensi pemberi bantuan.  
 
Proses pemutihan ini akan menilai semula pendapatan mereka kerana terdapat di 
antara mereka yang telah berjaya meningkatkan pendapatan menerusi pelbagai 
inisiatif dan bantuan kerajaan. Aktiviti pemutihan ke atas setiap isi rumah eKasih 
Miskin Tegar/ Miskin ini dilaksanakan secara berterusan dan seberapa kerap dengan 
kerjasama semua pejabat daerah.  
 
Proses pemutihan bukan sahaja dilaksanakan diperingkat lapangan, malah ianya turut 
dilaksanakan melibatkan agensi pemberi bantuan. Pejabat Pembangunan Negeri 
Johor, ICU JPM sentiasa mengadakan kerjasama dengan agensi pemberi bantuan 
bagi mengemas kini maklumat bantuan dalam Sistem eKasih. Aktiviti ini adalah bagi 
memastikan maklumat dalam Sistem eKasih sentiasa tepat dan berintegriti untuk 
tujuan pelaksanaan Program Pembasmian Kemiskinan selanjutnya. 

YB TUAN CHEW CHONG SIN (MENGKIBOL)  
SOALAN  20 (A204)  
 
Mengapakah cukai taksiran untuk rumah kediaman didalam kawasan MPK ditetapkan 
pada kadar 0.20%, manakala banyak rumah kediaman di JB adalah 0.08%?  
 
JAWAPAN YB DATO’ HAJI MOHD. JAFNI BIN MD. SHUKOR 
 
Perbezaan kadar (%) cukai di antara Majlis Perbandaran Kluang (MPK) dan Majlis 
Bandaraya Johor Bahru (MBJB) atau di antara PBT-PBT yang lain adalah selaras 
dengan Seksyen 129, Akta Kerajaan Tempatan 1976 [Akta 171]  yang memberi kuasa 
kepada semua PBT menentukan kadar-kadar yang bersesuaian untuk digunapakai 
sama ada merujuk kepada kawasan atau kegunaan sebenar pegangan. Penetapan 
kadar-kadar ini juga merujuk kepada Seksyen 130(3) (a) mengenai Asas Taksiran 
Kadar dengan penetapan kadar hendaklah tidak boleh melebihi 5% daripada Nilai 
Tambah.  
 
Dengan adanya peruntukan Akta tersebut, PBT-PBT di Johor sebelum ini di dalam 
penyediaan Senarai Nilaian pertama mereka di mana MPK (Tahun 1982) dan MBJB 
(Tahun 1979) masing-masing telah menetapkan peratus kadar yang berbeza 
mengikut keperluan PBT masing-masing. Perbezaan peratus kadar ini telah 
diteruskan oleh setiap PBT untuk membuat pindaan bagi penyediaan Senarai Nilaian 
Baharu. Penyediaan Senarai Nilaian Baharu MPK dibuat pada Tahun 2000, 2013 dan 
2020, manakala MBJB pada Tahun 1990, 1995, 2013 dan 2020. Kadar sedia ada 
yang dilaksanakan di MPK merupakan asas untuk menentukan kadar baru cukai. 
 
Faktor perbezaan nilai pasaran hartanah di kawasan PBT juga turut memainkan 
peranan di mana nilai pasaran hartanah MBJB jauh lebih tinggi berbanding MPK 
dalam kategori yang sama. Sebagai contoh, Nilai Pasaran Rumah Teres 1 Tingkat di 
MBJB adalah di dalam lingkungan harga RM 400,000.00 hingga RM 600,000.00 
berbanding di MPK iaitu di dalam lingkungan RM 200,000.00 hingga RM 350,000.00 
dengan peratus perbezaan 70% hingga 100%.Sehubungan itu, kadar di MBJB 
dikenakan lebih rendah berbanding MPK bagi mengimbangi jumlah cukai harta yang 
dikenakan. 
 
Perbandingan kadar cukai mengikut taraf PBT juga tidak sesuai untuk dilaksanakan 
kerana penyumbang utama hasil cukai di setiap PBT adalah berbeza sebagaimana 
berikut: 
  



 
SUKJ.(DN).BIL:600-3/4/1 JLD. 15                        DEWAN NEGERI JOHOR 

 
SOALAN-SOALAN LISAN  

DI PERSIDANGAN DEWAN NEGERI JOHOR 
PADA HARI RABU, 29 NOVEMBER 2023 

 

12 
UNIT DEWAN,  
PEJABAT JURUTULIS DEWAN NEGERI JOHOR 
NOVEMBER  2023 (ina) 

 
 
 

 

PBT 
PENYUMBANG UTAMA 

HASIL CUKAI 
% CUKAI 

MBJB 
Perdagangan 
Perumahan 

40% 
41% 

MPP Perindustrian 80% 

MPK Perumahan 51% 

 
Bagi PBT yang mempunyai penyumbang utama cukai daripada kategori perindustrian 
atau perniagaan, kebanyakannya akan memberikan subsidi kepada kategori 
perumahan tetapi tidak dapat dilaksanakan di MPK kerana penyumbang utama cukai 
MPK adalah perumahan. 

YB TUAN CHIONG SEN SERN (BUKIT BATU)  
SOALAN  21 (A124)  
 
Mohon nyatakan bilangan usahawan baharu yang telah dilahirkan melalui program 
Keusahawanan Bangsa Johor (Road to Entrepreneurship, Latihan Usahawan Johor 
& Pembangunan Usahawan Asnaf) pada tahun 2023.  
 
JAWAPAN YB TUAN MOHD HAIRI BIN MAD SHAH 
 
Jumlah usahawan baharu yang berjaya dilahirkan sehingga 13 November 2023 
berjumlah 1,118 orang melalui program keusahawanan Bangsa Johor (Road to 
Entrepreneurship) yang merupakan bantuan dari segi insentif pendaftaran syarikat 
melalui Suruhanjaya Syarikat Malaysia (SSM) bernilai RM40.00/RM70.00, Insentif 
Pembukaan Akaun Syarikat bernilai RM400.00 dan Insentif Pendaftaran Status 
Pensijilan PMKS oleh SME Corp Malaysia bernilai RM100.00 berjumlah 434 orang. 
 
Manakala menerusi Latihan Usahawan Johor seramai 633 usahawan telah terlibat 
dalam 42 kursus yang diadakan oleh PUJB. Selain itu, menerusi kerjasama MAINJ 
dan PUJB dalam membantu usahawan asnaf menerusi pelaksanaan projek komuniti 
yang melibatkan 9 projek di 8 daerah mampu Menaiktaraf golongan fakir miskin 
kepada golongan yang terbela dan dari golongan menerima zakat kepada pembayar 
zakat serta dapat Mengenalpasti potensi asnaf yang produktif supaya dapat 
mengubah keadaan kepada lebih baik. Menerusi program ini seramai 51 usahawan 
asnaf terlibat dan menerima manfaat. 

YB DATUK HAJI MOHD. FUAD BIN TUKIRIN (BUKIT NANING)  
SOALAN  22 (A104)  
 
Apakah usaha kerajaan dalam memperkasa Pusat Ekonomi Digital PEDi agar lebih 
relevan seiring dengan keperluan masyarakat luar bandar seperti DUN Bukit Naning 
terutama dalam menyediakan infrastruktur, jaringan internet serta aktiviti yang 
dilaksanakan bagi menarik minat penyertaan penduduk setempat?  
 
JAWAPAN YB CIK NORLIZAH BINTI NOH 
 
Merujuk kepada soalan dari Ahli Yang Berhormat, kerajaan melalui Suruhanjaya 
Komunikasi dan Multimedia Malaysia (MCMC) sentiasa meletakkan penekanan 
transformasi digital menjadi agenda utama di Pusat Ekonomi Digital (PEDi) supaya 
masyarakat di luar bandar boleh menggunakan kemudahan infrastruktur sedia ada 
seperti kemudahan peralatan komputer dan tablet yang terkini, ruang latihan yang 
kondusif dan jaringan internet yang telah tersedia. Dengan kemudahan yang ada ini 
mampu memperkasakan diri kepada kegiatan ekonomi serta menambah pendapatan 
melalui aktiviti ekonomi digital. 
 
Antara inisiatif bagi menggalakkan rakyat luar bandar khususnya usahawan mikro 
menceburi perniagaan dalam talian menerusi platform e-dagang bagi menyokong 
ekonomi digital negara ialah melalui Program Pemerkasaan Pendigitalan Usahawan 
Kecil (PUPUK). Program ini melibatkan kerjasama strategik antara penyedia platform 
digital, syarikat telekomunikasi serta PEDi bagi memperkasa dan membantu 
usahawan luar bandar terlibat dalam ekonomi digital. 
 
Bagi memperkukuh dan memperkemaskan lagi peranan PEDi sebagai pusat 
pendigitalan dan tumpuan komuniti setempat, sebuah jawatankuasa yang dikenali 
sebagai Panel Penasihat PEDi diwujudkan di semua PEDi di seluruh negara. Objektif 
utama Panel Penasihat PEDi adalah untuk menggalakkan dan memberi peluang 
kepada pelbagai pihak berkepentingan (stakeholders) di kalangan komuniti setempat 
untuk melibatkan diri dalam aktiviti berkaitan PEDi serta menarik masyarakat 
setempat untuk mengguna pakai sepenuhnya perkhidmatan dan aktiviti di PEDi 
tersebut. 
 
Sebagai tambahan bagi merealisasikan aspirasi pendigitalan ekonomi negara, 
sejumlah 600 Rakan Digital PEDi telah dilantik di 600 PEDi terpilih diseluruh negara 
dan seramai 61 Rakan Digital PEDi telah dilantik di negeri Johor bagi  membantu 
memberi maklumat sokongan kewangan, melatih dan membangunkan usahawan 
mikro PEDi. 

YB PUAN GAN PECK CHENG (PENGGARAM)  
SOALAN  23 (A199)  
 
Apakah rancangan kerajaan di dalam menambah baik sistem lalu lintas di Jalan 
Tanjung Labuh dan Jalan Bukit Pasir bagi mengurangkan kesesakan dan risiko 
kemalangan dan bilakah jangkaan rancangan tersebut dapat dijalankan?  
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
Untuk makluman Yang Berhormat, JKR telah mensyaratkan kerja menaiktaraf jalan 
kepada 4 lorong beserta pembahagi jalan bermula dari Taman Bandar ke Sekolah 
Menengah Sains Batu Pahat kepada beberapa pemaju yang sedang melaksanakan 
pembangunan unit perumahan dan unit perniagaan di jajaran ini. 
 
Manakala bagi Persimpangan Bukit Kelicap, JKR Batu Pahat telah mengemukan 
permohonan menaiktaraf simpang ini melalui Cawangan Jalan kepada Kementerian 
Kerja Raya. Bagi Lokasi Taman Kemajuan sehingga Taman Bandar, JKR Batu Pahat 
sedang menyediakan kertas kerja bagi permohonan menaiktaraf kawasan ini. 

YB PUAN HAJAH ALWIYAH BINTI TALIB (ENDAU)  
SOALAN  24 (A24)  
 
Adakah kerajaan masih meneruskan program pembinaan rumah di bawah KPLB dan 
setakat suku ke-4 tahun 2023, berapa ramai penduduk kawasan DUN Endau telah 
menerima manfaat ini?  
 
JAWAPAN YB DATO’ ZAHARI BIN SARIP 
 
Untuk makluman YB, Kementerian Kemajuan Desa & Wilayah (KKDW) masih 
meneruskan program perumahan rakyat termiskin (PPRT) yang terbahagi kepada dua 
iaitu; bantuan bina baru dan baikpulih rumah. Untuk bantuan bina baru rumah, setiap 
rumah akan diperuntukan sebanyak RM 65,000.00 dan RM 15,000.00 bagi bantuan 
baik pulih rumah. 
 
Untuk tahun 2023, Negeri Johor menerima kuota sebanyak 155 bantuan bina baharu 
dan 313 bantuan baikpulih rumah. Dun Endau telah menerima sebenyak 11 bantuan 
bina baru rumah dan 13 bantuan baikpulih rumah yang dilaksanakan oleh pelbagai 
agensi dibawah KKDW. 

YB TUAN LIEW CHIN TONG (PERLING)  
SOALAN  25 (A135)  
 
Nyatakan perancangan untuk menyediakan satu aplikasi telefon pintar bagi tujuan 
pembayaran parking bagi seluruh kawasan Greater Johor Bahru di bawah pentadbiran 
Majlis Bandaraya Iskandar Puteri, Majlis Bandaraya Johor Bahru dan Majlis 
Bandaraya Pasir Gudang.  
 
JAWAPAN YB DATO’ HAJI MOHD. JAFNI BIN MD. SHUKOR 
 
Untuk Makluman Ahli-Ahli Yang Berhormat, perancangan bagi menyediakan satu (1) 
aplikasi telefon pintar bagi tujuan pembayaran parking bagi seluruh kawasan Greater 
Johor Bahru yang melibatkan Majlis Bandaraya Johor Bahru, Majlis Bandaraya 
Iskandar Puteri, Majlis Bandaraya Pasir Gudang dan Majlis Perbandaran Kulai ini 
masih dalam proses perolehan dan penyelarasan berikutan terdapat beberapa 
perkara yang perlu diperhalusi seperti persempadanan kawasan pentadbiran, 
pembahagian hasil untuk setiap PBT dan migrasi data kutipan hasil bagi tujuan 
pelaporan.  
 
Oleh yang demikian, pelaksanaan bagi sistem pintar tempat letak kenderaan di 
kawasan pentadbiran Greater Johor Bahru yang melibatkan 30,200 petak tempat letak 
kenderaan dijangka akan dilaksanakan pada tahun hadapan. 

YB PUAN NG KOR SIM (JEMENTAH)  
SOALAN  26 (A28)  
 
Kondisi sistem peparitan di Kampung Baru Jementah dan taman-taman berdekatan 
yang berbentuk "V" sudah lama rosak/sumbat dan menyebabkan pinggir parit dan 
jambatan terhakis. Penduduk di sekitar melebihi 1000 rumah dan 2 sekolah. Bila akan 
dinaiktaraf?  
 
JAWAPAN YB TUAN RAVEN KUMAR A/L KRISHNASAMY 
 
Dalam usaha menyelesaikan isu yang diutarakan ini, terdapat dua kaedah yang 
sedang dan berpotensi dilaksanakan bagi penyelesaian jangka masa panjang dan 
penyelesaian jangka masa pendek. Bagi langkah penyelesaian jangka masa panjang, 
Kerajaan Persekutuan sedang di dalam proses melaksanakan pelantikan kontraktor 
(pelaksaan tender secara ‘design & build’) bagi kerja-kerja rekabentuk terperinci 
Rancangan Tebatan Banjir Sungai Jementah dan Sungai Siput, Segamat, Johor. 
Projek ini telah diluluskan di bawah Projek Tebatan Banjir Berkeutamaan Tinggi 
(pelaksaan projek adalah dalam tempoh 2024 - 2030). Proses rekabentuk terperinci 
dijangka akan mengambil masa selama setahun sebelum pelaksanaan fizikal projek 
boleh dimulakan di tapak. 
 
Manakala bagi inisiatif penyelesaian jangka masa pendek pula, kerja-kerja 
pengukuhan dan pembaikan kerosakan tebing yang kritikal boleh dilaksanakan secara 
‘one-off’ oleh pihak JPS Daerah Segamat yang memerlukan peruntukan sebanyak RM 
350,000.00; yang melibatkan skop kerja mengganti struktur saliran yang telah rosak 
serta membaik pulih kerosakan pada struktur jambatan sedia ada. 

YB TUAN CHEW CHONG SIN (MENGKIBOL)  
SOALAN  27 (A207)  
 
Apakah status perancangan pembinaan sekolah rendah dan sekolah menengah di 
Bandar Seri Impian Kluang, adakah kerajaan negeri juga bercadang membina 
Sekolah Agama di Bandar Seri Impian bagi kawasan tersebut?  
 
JAWAPAN YB CIK NORLIZAH BINTI NOH 
 
Jabatan Pendidikan Negeri Johor (JPN Johor) bersama Kementerian Pendidikan 
Malaysia (KPM) sentiasa berusaha secara berterusan dalam memastikan penyediaan 
kemudahan sekolah adalah mencukupi dan berada dalam keadaan baik dan kondusif 
agar menjamin keselamatan dan keselesaan warga sekolah, termasuklah di kawasan 
Bandar Seri Impian, Kluang.  
 
Untuk makluman Ahli Yang Berhormat, semasa Belanjawan 2024, Kerajaan 
Persekutuan telah meluluskan dua projek sekolah baharu iaitu Pembinaan Sekolah 
Rendah dan Sekolah Menengah Bandar Seri Impian, Kluang dalam Rancangan 
Malaysia Ke-12 (RMKe-12), Rolling Plan 4 (RP4) Tahun 2024. Kelulusan dua projek 
ini merangkumi pembinaan 30 bilik darjah dan kemudahan-kemudahan lain yang 
berkaitan. Pada masa kini, JPN Johor bersama KPM sedang dalam proses kerja 
awalan yang melibatkan pemurnian skop projek serta penyediaan pelan pengambilan 
tanah. 
 
Cadangan garis masa pelaksanaan projek bagi pembinaan sekolah rendah pada 
tahun 2024 - Fasa Kerja awalan yang melibatkan pelaksanaan kerja-kerja penyiasatan 
tanah, ukur tanah, penyediaan pelan konsep dan reka bentuk. Pada tahun 2025 
melibatkan fasa akhir reka bentuk dan fasa tender. Tahun 2026 hingga 2028 
melibatkan Fasa Pembinaan.  
 
Fasa pembinaan mengambil masa 36 bulan (3 Tahun). Sekolah baharu dijangka akan 
beroperasi pada tahun 2029. Walaubagaimanapun, projek pembinaan ini bergantung 
kepada status prestasi kontraktor dan keadaan kompleksiti topografi muka bumi 
dalam sesuatu projek pembangunan sekolah baharu. 
 
Bagi permohonan pembinaan sekolah agama, kerajaan negeri johor menyambut baik 
cadangan warga masyarakat setempatekoran kepesatan penduduk dari semasa ke 
semasa. Sekolah agama yang paling hampiir bagi penduduk di sana jaraknya sekitar 
7 km iaitu Sekolah agama Taman Sri Lambak yang berada di luar kawasan taman 
perumahandan perjalanan yang akan sedikit memakan waktu. Permohonan Sekolah 
Agama ini merupakan permohonan yang baharu dan tidak disenaraikan dalam 
perancangan projek pembinaan sekolah fasa 6 sebelum ini.  

YB TUAN MUSZAIDE BIN MAKMOR (SEDILI) 
SOALAN 28 (A92)  
 
Bagi memberi inisiatif nilai pembelian barang yang terus meningkat, Sedili 
mencadangkan agar kerajaan negeri mewujudkan Kedai Maju Johor yang memberi 
jualan harga barang patut kepada rakyat Johor dengan belian menggunakan Kad 
Pengenalan 01 & 23.  
 
JAWAPAN YB TUAN MOHD HAIRI BIN MAD SHAH 
 
Kerajaan Negeri perlu meneliti dengan sebaiknya cadangan untuk mewujudkan Kedai 
Maju Johor yang bertujuan memberi jualan harga barang patut kepada rakyat Johor 
dengan belian menggunakan kad pengenalan 01 & 23. 
 
Untuk makluman Yang Berhormat, Kerajaan Negeri melalui Lembaga Pemasaran 
Pertanian Persekutuan (FAMA) telah melaksanakan Program Bazar Rakyat Agro 
Johor (BRAJ) yang merupakan satu initiatif Kerajaan Negeri bagi mengapungkan 
harga barangan keperluan harian. Melalui program ini, ianya dapat membantu 
mengatasi masalah kenaikan harga barangan pada masa kini sekaligus membantu 
rakyat berbelanja barang keperluan harian mereka dengan harga yang lebih murah. 
Program ini juga tidak hanya memberi manfaat kepada pengguna, malah juga 
memberi manfaat kepada para peniaga di negeri Johor. Pada tahun 2023, sejumlah 
RM 1 Juta telah diperuntukkan bagi menjayakan program ini.  
 
Program ini telah dilaksanakan di 61 lokasi di seluruh negeri Johor dengan 
mencatatkan lebih kurang 122,332 orang telah menerima manfaat daripada program 
ini. Seramai 1,926 orang usahawan telah teribat dengan kuantiti jualan mencecah 
1,470 matrik tan barangan bersamaan RM 6.2 juta nilai jualan. Program ini telah 
mendapat sambutan yang baik dari golongan sasar B40 yang terkesan dengan 
kenaikan harga barang. 
 
Sehubungan itu, pada tahun 2024 Kerajaan Negeri akan memperkenalkan Program 
Jualan Kasih Johor untuk terus komited dalam membantu mengurangkan kos sara 
hidup rakyat akibat fenomena kenaikan harga barang. Kerajaan Negeri akan 
menyediakan peruntukkan bagi pengapungan harga terutamanya menjelang musim 
perayaan Aidilfitri, Tahun Baru Cina dan juga Deepavali di pasar-pasar tani, pasar 
awam serta lokasi-lokasi yang terpilih. Program ini akan menyasarkan 800 ribu 
penerima manfaat di 300 lokasi menerusi kaedah pengurangan harga bagi produk 
makanan terpilih seperti ayam, telur, minyak masak dan ikan. 

YB PUAN NG KOR SIM (JEMENTAH)  
SOALAN  29 (A29)  
 
Berapa kalikah program perpaduan telah dianjur di Segamat dalam tahun 2023?  
 
JAWAPAN YB TUAN LING TIAN SOON 
 
Jabatan Perpaduan Negara dan Integrasi Nasional Negeri Johor di bawah 
Kementerian Perpaduan Negara selaku agensi yang meningkat dan mengukuhkan 
perpaduan rakyat pelbagai kaum di negara ini khususnya di negeri Johor telah 
menganjurkan pelbagai program perpaduan sama ada di peringkat negeri mahupun 
peringkat daerah yang melibatkan pelbagai lapisan masyarakat. 
 
Dalam usaha membantu  memupuk perpaduan dan kesejahteraan masyarakat dalam  
kawasan kejiranan, halatuju yang lebih strategik  telah dirangka dalam Pelan 
Pemerkasaan Kepimpinan Komuniti Rukun Tetangga 2021-2030 dan Agenda Kerja 
Komuniti RT4ALL sebagai panduan gerak kerja melaksanakan program-program 
perpaduan yang lebih sistematik dan berkesan. Agenda Kerja Komuniti RT4ALL 
memfokuskan kepada 4 gerak kerja iaitu : 
 

1. KRT Sejahtera iaitu memfokuskan kepada kesejahteraan dan peningkatan 
kualiti hidup; 
 

2. KRT Selamat iaitu menjadikan tanggungjawab menjaga keselamatan secara 
inklusif bersama komuniti; 
 

3. KRT Bersih dan Indah iaitu memfokuskan kepada amalan penjagaan 
kebersihan dan keindahan kawasan komuniti; dan  
 

4. KRT Sihat iaitu memfokuskan kepada program amalan gaya hidup sihat.  
 
Di samping itu, program-program perpaduan turut diadakan di kelas-kelas Tabika 
Perpaduan yang melibatkan ibubapa kanak-kanak.  Oleh itu, pelaksanaan program-
program perpaduan merangkumi semua lapisan masyarakat diadakan dalam 
kawasan Rukun Tetangga, Tabika Perpaduan mahu pun di sekolah-sekolah 
khususnya di daerah Segamat.  Oleh itu, sepanjang tahun 2023 pelbagai program 
perpaduan telah diadakan di daerah Segamat seperti berikut : 
 
1. 65 KRT telah mengadakan 32 program. 
 
2. 26 Kelas Tabika Perpaduan telah mengadakan 20 program. 
 
3.  7 program telah diadakan anjuran JPNIN Negeri Johor. 

Bagi 7 program anjuran JPNIN Negeri Johor  meliputi pelbagai aspek dengan 
penglibatan komuniti Rukun Tetangga dan pelajar-pelajar sekolah sama ada dari 
sekolah kebangsaan mahupun sekolah jenis kebangsaan seperti berikut : 
 

1. Program Jom Bersih dan Sihat pada 24 Februari 2023. 
 

2. Program Jom Ronda SRS pada 17 Mac 2023. 
 

3. Program Gerak Rahmah Masak Bubur Lambuk pada 1 April 2023. 
 

4. Sambutan Minggu Perpaduan pada 27 Mei 2023 
. 

5. Program Jom Bersih Dan Indah pada 23 Jun 2023. 
 

6. Program Kenali Budaya Kita pada 14 September 2023. 
 

7. Program Gerak Muhibah pada 23 September 2023. 
 
Sekian, Terima Kasih 

YB DATO' IR. HASNI BIN MOHAMMAD (BENUT)  
SOALAN  30 (A141)  
 
Minta dinyatakan apakah perancangan kerajaan negeri untuk bekerjasama dengan 
institusi-institusi antarabangsa dan syarikat multinasional bagi merancakkan lagi 
ekonomi Johor dalam sektor kelestarian dan sektor lain yang berkaitan.   
 
JAWAPAN YAB MENTERI BESAR 
 

1. Untuk makluman Yang Berhormat, Kerajaan Negeri telah memulakan langkah-
langkah ke arah pembangunan hijau khususnya perkara berkenaan tenaga 
diperbaharui, stesen pengecasan kenderaan elektrik, mitigasi perubahan iklim 
dan kredit karbon. Seterusnya bagi mendukung inisiatif-inisiatif yang menjurus 
kepada rendah karbon bagi negeri Johor, maka Kerajaan Negeri perlu 
bekerjasama dengan institusi-institusi antarabangsa dan syarikat multinasional 
bagi memastikan pertumbuhan hijau dapat direalisasikan. 

 
2. Sehubungan dengan itu, Kerajaan Negeri telah memulakan langkah dengan 

menetapkan agar Permodalan Darul Ta’zim (PDT) dipilih sebagai agensi 
peneraju pembangunan hijau di Johor. Selanjutnya, sebuah entiti korporat yang 
diberi nama Pusat Kelestarian Johor yang turut dikenali sebagai Johor 
Sustainability Centre (JSC) ditubuhkan di bawah PDT yang akan berperanan 
sebagai Pusat Sehenti / One-Stop Centre bagi menyelaras inisiatif-inisiatif  
pembangunan hijau serta mewujudkan persekitaran rendah karbon di Johor. 

 
3. JSC juga akan menjadi pemudahcara kerajaan bagi membentuk kerjasama 

dengan organisasi dalam dan luar negara bagi cadangan atau inisiatif baharu 
hijau yang ingin dibawa di Johor. Selain itu, JSC juga akan menasihati Kerajaan 
Negeri dalam mengenalpasti permasalahan dan cabaran yang berkaitan 
dengan pembangunan hijau dan mencari jalan penyelesaian terhadap masalah 
tersebut dengan berganding bahu bersama institusi akademik, kumpulan kerja  
pakar dan pemain industri yang berkaitan. JSC turut berperanan dalam 
menjalin hubungan strategik dengan badan, agensi dan pihak swasta dari 
dalam dan luar negara untuk mendapatkan maklumat berguna serta merintis 
kerjasama dalam melaksanakan program perkongsian ilmu, penyelidikan dan 
pembangunan rendah karbon di Johor. 

 
4. JSC juga telah menandatangani Surat Kerjasama dengan World Bank Group 

bagi pelaksanaan projek kelestarian di Negeri Johor pada persidangan Minggu 
Perubahan Iklim Asia Pasifik baru-baru ini 

 
5. Dengan adanya penubuhan JSC ini, Kerajaan Negeri akan memperolehi 

manfaat pelaburan hijau dan seterusnya membantu meningkatkan ekonomi 

negeri di samping membantu merealisasikan kelestarian Johor bagi menangani  
isu perubahan iklim. 

 
Sekian terima kasih 
 
  



 
SUKJ.(DN).BIL:600-3/4/1 JLD. 15                        DEWAN NEGERI JOHOR 

 
SOALAN-SOALAN LISAN  

DI PERSIDANGAN DEWAN NEGERI JOHOR 
PADA HARI RABU, 29 NOVEMBER 2023 

 

25 
UNIT DEWAN,  
PEJABAT JURUTULIS DEWAN NEGERI JOHOR 
NOVEMBER  2023 (ina) 

 
 
 

YB DATUK HAJI MOHD. FUAD BIN TUKIRIN (BUKIT NANING)  
SOALAN  31 (A103)  
 
Melalui Rancangan Tempatan Daerah Muar 2030 (RTD 2030) dan pembangunan 
Muar Furiture Park oleh JCorp, adakah kerajaan bercadang membangunkan 
kampung-kampung kecil dan sekitarnya seperti Mukim Ayer Hitam bagi memastikan 
ia turut menerima manfaat daripada limpahan ekonomi yang terjana kelak?  
 
JAWAPAN YAB MENTERI BESAR 
 
Untuk makluman Yang Berhormat, merujuk kepada Rancangan Tempatan Daerah 
Muar 2030 (Penggantian) yang telah diwartakan pada 30 Jun 2022 dengan no warta. 
J.P.U 30 Jil.66 No.26, Mukim Ayer Hitam turut menerima manfaat dan limpahan 
ekonomi melalui cadangan koridor pembangunan sekunder. Cadangan-cadangan 
yang dinyatakan adalah antaranya:- 
 

i. Cadangan meningkatan nilai tambah sektor pertanian daerah Muar melalui 
pembangunan hab herba, nurseri dan akuakultur di sepanjang koridor 
perbandaran sekunder;  

ii. Cadangan memperkukuh sektor ekonomi luar bandar bagi menambah baik 
pekerjaan sedia ada di samping mewujudkan peluang pekerjaan baru; dan 

iii. Cadangan merancang pertumbuhan kawasan luar bandar yang disokong 
dengan kemudahan masyarakat, infrastruktur dan utiliti yang mencukupi. 

 
Cadangan-cadangan tersebut seharusnya akan disokong dengan pembangunan 
perumahan. Di dalam RTD Muar ini, terdapat peta cadangan zon guna tanah di BP3  
iaitu Bandar Universiti Pagoh – Ayer Hitam yang mana di dalam blok perancangan ini 
mengandungi cadangan khusus mengenai kawasan Bandar Universiti Pagoh – Ayer 
Hitam. Cadangan di dalam kawasan ini akan melibatkan projek pembangunan 
bercampur (mix-use development) dan berkonsepkan Transit Oriented Development 
(TOD). 
 
Selain itu, terdapat dua (2) kategori petempatan desa dan luar bandar di Daerah Muar 
iaitu petempatan tidak terancang dan petempatan terancang. Petempatan tidak 
terancang adalah terdiri daripada kampung tradisi (kampung induk dan kampung 
rangkaian) dan kampung Orang Asli. Manakala, petempatan terancang pula, terdiri 
daripada Lembaga Kemajuan Tanah Persekutuan (FELDA) dan Lembaga Penyatuan 
dan Pemulihan Tanah Persekutuan (FELCRA).  
 
Untuk makluman, Kajian Laporan Analisis dan Strategi Pembangunan (LASP) 
Rancangan Tempatan Daerah (RTD) Muar 2030 (Penggantian) menemukan 
sebanyak 478 buah kampung tradisi (96 buah kampung induk dan 382 buah kampung 
rangkaian), diikuti dengan 6 buah kampung Orang Asli, 2 buah FELDA dan sebuah 

FELCRA. Secara keseluruhannya, jenis perumahan di Daerah Muar didominasi oleh 
perumahan jenis tidak terancang (kampung tradisi dan kampung Orang Asli) 
sebanyak 52.88%.  
 
Oleh itu, Laporan Rancangan Tempatan Daerah (RTD) Muar 2030 (Penggantian) 
telah mencadangkan beberapa projek strategik melalui strategi pembangunan Teras 
1: Ekonomi Hijau Berdaya Saing dan Teras 3: Pembangunan Bandar Padat dan 
Persekitaran Berdaya Huni yang berkonsep Rural Urbanisation. Ianya bertujuan untuk 
merancang dan membangunkan pembangunan petempatan desa dan luar bandar 
secara inklusif, menambah peluang pekerjaan, menambah baik pemprosesan dan 
pengeluaran produk tempatan serta menerapkan elemen-elemen petempatan desa 
dan luar bandar yang mampan.  
 
Strategi-strategi yang dicadangkan akan dilaksanakan secara terancang dan 
berterusan sama ada dalam jangka masa pendek atau panjang yang melibatkan 
komitmen, kolaborasi serta koordinasi pelbagai pihak terutamanya golongan belia dan 
pakar-pakar dari universiti di Bandar Universiti Pagoh, pengusaha herba, nurseri, 
akuakultur dan perabot dengan mengadakan Program Perantisan (Apprentice), 
penyelidikan dan pembangunan teknologi yang bersesuaian dan terkini (R&D) serta 
program latihan keusahawanan. 
 
Selain itu, di dalam laporan RTD juga turut mencadangkan penduduk petempatan 
desa dan luar bandar dilengkapi dengan kemahiran yang diperlukan bagi Revolusi 
Industri Keempat (4IR) melalui penyediaan modul latihan pembangunan 
keusahawanan yang sejajar dengan era 4IR, khususnya dalam bidang teknologi 
automasi pengeluaran dan teknologi maklumat, penerapan sistem e-commerce dalam 
pemasaran produk, dan pelaksanaan ekosistem digital meliputi desa pintar (smart 
village) yang akan dilaksanakan oleh Pejabat Daerah Muar. 
 
Sekian, terima kasih. 

YB DATUK MOHAMAD NAJIB BIN SAMURI (PARIT YAANI)  
SOALAN  32 (A166)  
 
Sebagai persediaan menghadapi bencana khususnya banjir, berapakah jumlah Pusat 
Pemindahan Kekal (PPK) yang bakal dibina di negeri Johor. Terdapat cadangan 
mendirikan PPK tersebut di SMK Tunku Putra, Tongkang Pechah, Batu Pahat.  
 
JAWAPAN YAB MENTERI BESAR 
 
Untuk makluman Yang Berhormat, merujuk kepada Sekretariat Bencana Negeri 
Johor, adalah dimaklumkan bahawa di Negeri Johor, sebuah Pusat Pemindahan 
Kekal (PPK) dengan kapasiti 500 orang mangsa akan dibina. Tender projek ini akan 
dibuat pada Januari 2024 dan dijangka siap pada bulan Januari 2026. Projek 
pembinaan PPK ini akan dilaksanakan oleh Jabatan Kerja Raya (JKR) Negeri Johor 
dan diselaraskan oleh Sekretariat Bencana Negeri Johor di bawah peruntukan 
NADMA. 
 
Bagi pembinaan PPK yang pertama di Negeri Johor, lokasi yang telah dipilih adalah 
di Sekolah Kebangsaan Sri Medan, daerah Batu Pahat. Sekiranya ada tambahan 
lokasi lain untuk pembinaan PPK seterusnya, pihak NADMA akan memaklumkan 
kepada Sekretariat Bencana Negeri Johor. JKM akan mendaftarkan PPK tersebut di 
bawah direktori Pusat Pemindahan Kekal berdaftar sebaik sahaja PPK tersebut boleh 
beroperasi untuk kelulusan Pengerusi Jawatankuasa Pengurusan Bencana Daerah 
Batu Pahat. 
 
Sekian terima kasih 

YB PUAN GAN PECK CHENG (PENGGARAM)  
SOALAN  33 (A197)  
 
Berapa banyak permohonan rayuan BWI dan BBKA mangsa banjir di Batu Pahat telah 
ditolak serta alasan penolakan tersebut dan adakah sebab dan alasan penolakan 
tersebut telah disampaikan kepada pemohon?  
 
JAWAPAN YAB MENTERI BESAR 
 
Untuk makluman Yang Berhormat, jumlah permohonan rayuan yang diterima oleh 
Pejabat Daerah Batu Pahat ialah 576 permohonan bagi Bantuan Wang Ihsan (BWI) 
dan 2734 permohonan bagi Bantuan Barang Keperluan Asas (BBKA). 
 
Hasil semakan yang dilakukan, tiada Permohonan Rayuan yang ditolak oleh Pejabat 
Daerah Batu Pahat. Semua permohonan rayuan yang diterima Pejabat Daerah Batu 
Pahat telah diangkat kepada Jawatankuasa Pengurusan Bencana Negeri untuk 
pertimbangan terhadap semua permohonan rayuan tersebut. 
 
Sekian terima kasih 

YB TUAN ANUAR BIN ABD. MANAP (PEMANIS)  
SOALAN  34 (A18)  
 
Bilakah kerajaan negeri akan melaksanakan satu sistem amaran berpusat yang akan 
memberikan makluman awal kepada rakyat terutama di kawasan rendah yang kerap 
berlakunya banjir? Sejauh manakah pihak NADMA telah dapat menyelesaikan isu-isu 
berkaitan tuntutan bantuan berkaitan banjir apabila rayuan telah dibuat?   
 
JAWAPAN YAB MENTERI BESAR 
 
Untuk makluman Yang Berhormat, Jabatan Meteorologi Malaysia (METMalaysia) 
adalah sebuah agensi di bawah Kementerian Sumber Asli, Alam Sekitar dan 
Perubahan Iklim (NRECC) yang dipertanggungjawabkan untuk mengeluarkan 
ramalan dan amaran cuaca di negara ini. Pada ketika ini, METMalaysia  
menggunakan pelbagai platform untuk menyebarkan maklumat dan amaran cuaca 
secara terus kepada semua stakeholder. Penyebaran maklumat dan amaran cuaca 
ini disalurkan melalui faksimile, telefon, stesen TV Malaysia (RTM), Mesej Pesanan 
Ringkas (SMS), laman sesawang METMalaysia, media massa dan media sosial iaitu 
FaceBook, Instagram dan Twitter. Pada masa yang sama maklumat ini digunakan 
oleh pihak Agensi Pengurusan Bencana Negara (NADMA) dan turut menyalurkannya 
kepada orang awam. 
 
Ramalan dan amaran cuaca disampaikan kepada semua stakeholder melalui siaran 
stesen TV Malaysia (RTM), laman web, media sosial, media massa dan Mesej 
Pesanan Ringkas (SMS). Namun seiring dengan perkembangan semasa agar 
penyampaian perkhidmatan dapat memenuhi kehendak rakyat, METMalaysia telah 
membangunkan aplikasi mobil myCuaca yang dapat memberikan maklumat cuaca 
dan gempa bumi untuk diakses pada bila-bila masa oleh orang ramai. METMalaysia 
turut melaksanakan Rakan MET iaitu medium interaksi dua hala antara METMalaysia 
dan orang awam bagi perkongsian maklumat sahih mengenai perkembangan cuaca 
semasa di dalam negara. 
 
Sekian terima kasih 

YB TUAN NG YAK HOWE (BENTAYAN)  
SOALAN  35 (A54)  
 
Apakah tindakan susulan yang akan diambil kerajaan negeri terhadap Penyata 
Jawatankuasa Pilihan Perubahan Iklim Dan Pengurusan Bencana Negeri Johor 
selepas dibentangkan pada sidang Dewan yang lepas?   
 
JAWAPAN YAB MENTERI BESAR 
 
Untuk makluman Yang Berhormat Bentayan, satu mesyuarat khas telah diadakan 
pada 26 September 2023 yang dipengerusikan oleh YBrs. Dr. Hj. Amirul Haffiz bin 
Ariff, Setiausaha Bahagian, Pejabat Setiausaha Kerajaan (Bahagian Perancang 
Ekonomi Negeri Johor) bersama Ketua-Ketua Jabatan yang berkaitan dengan 
pengurusan bencana Negeri Johor. Mesyuarat membincangkan cadangan dan syor-
syor yang telah dibawa oleh Jawatankuasa Perubahan Iklim dan Pengurusan 
Bencana Negeri Johor di dalam Persidangan Dewan Negeri pada 14 September 2023 
sebagaimana berikut: 
 
1. Mengesyorkan kerajaan negeri memberikan peruntukan kepada Jabatan 

Meteorologi Malaysia Negeri Johor (METMalaysia) bagi penambahan stesen 
meteorology automatic auxiliary (AAWS) di seluruh negeri Johor. 
 

2. Menambah baik tadbir urus di pusat penempatan sementara (PPS).  Dicadangkan 
supaya Kerajaan Negeri Johor mewujudkan satu pangkalan data atas talian 
ataupun online database bersepadu yang mengandungi segala maklumat 
berkenaan dengan pengurusan banjir termasuk senarai nama ketua isi rumah 
yang terlibat dengan banjir. Pangkalan data ini hendaklah sentiasa dikemas kini 
dan boleh digunakan bagi tujuan proses bantuan menyelamat serta proses 
penyaluran bantuan wang ihsan pasca banjir.   
 

3. Mencadangkan supaya Kerajaan Negeri merizabkan lebih banyak kawasan hijau 
di bandar serta menggantikan semula kawasan hijau yang telah digunakan untuk 
pembangunan.   
 

4. Jawatankuasa juga mencadangkan penambahan peruntukan penyelenggaraan 
tahunan Jabatan Pengairan dan Saliran Negeri Johor bagi kerja-kerja 
penyelenggaraan saliran sungai dan perparitan secara berkala dengan 
peningkatan kekerapan.  
  

5. Mencadangkan satu peruntukan khas kecemasan diberikan kepada Pejabat-
Pejabat Daerah, agar pengurusan situasi bencana banjir dapat dilaksanakan 
dengan lebih cekap, pantas dan efisien. 

6. Jawatankuasa mengesyorkan supaya cadangan pewujudan Pusat Kelestarian 
Johor atau lebih dikenali sebagai Johor Sustainabality Centre (JSC) disegerakan 
penubuhannya.  Ianya penting dalam usaha kerajaan beradaptasi dengan kesan 
perubahan iklim dan juga sebagai usaha untuk kerajaan mengenal pasti dan 
mengadaptasi penggunaan sumber tenaga boleh diperbaharui. 
 

7. Jawatankuasa mengesyorkan supaya semua Pihak-Pihak Berkuasa Tempatan 
Negeri Johor menjalinkan usaha sama dengan kepakaran universiti awam 
terutamanya Universiti Teknologi Malaysia (UTM) dalam membuat kajian dan 
menghasilkan pelan tindakan perubahan iklim bagi mengenal pasti jejak karbon 
(carbon footprint) di PBT masing-masing. Kajian dan data tersebut akan menjadi 
asas panduan bagi pengenaan cukai karbon (carbon tax) dan pemerdagangan 
kredit karbon (carbon kredit trading) di kawasan PBT masing-masing, sekali gus 
menjadi potensi menambahkan pendapatan PBT.  
 

8. Jawatankuasa mencadangkan pelaksanaan kajian Pelan Tindakan Iklim Negeri 
Johor 2050, Johor State Climate Change Plan 2050, perlu disegerakan supaya 
Negeri Johor tidak ketinggalan dalam usaha menangani dan beradaptasi dengan 
kesan perubahan iklim. 
 

9. Jawatankuasa mencadangkan supaya Kerajaan Negeri menjalinkan kerjasama 
dengan kepakaran yang berkaitan dengan perubahan iklim daripada universiti 
awam atau swasta terutamanya Universiti Teknologi Malaysia dalam membuat 
kajian segera bagi mendapatkan dana pelepasan karbon ataupun carbon 
emissions untuk seluruh Negeri Johor secara inventori. 
 

10. Hasil dapatan lawatan kerja ke Singapura, Jawatankuasa mengesyorkan Kerajaan 
Negeri untuk membuat kajian bagi mewujudkan peraturan yang membolehkan 
pemerdagangan kredit karbon (carbon credit trading) dapat dilaksanakan di Negeri 
Johor. Usaha ini penting kerana hasil daripada urus niaga tersebut boleh menjadi 
sumber pendanaan yang boleh disalurkan sebagai peruntukan pengurusan 
bencana negeri.   

 
Selain itu, menerusi pembentangan Belanjawan Johor 2024, Kerajaan Negeri telah 
mengambil serius cadangan yang dikemukakan. Antaranya ialah:- 
 
1. Penubuhan Johor Sustainability Centre (JSC) telahpun direalisasikan dan 

dilancarkan penubuhannya sempena penganjuran Asia-Pacific Climate Week 
(APCW) baru-baru ini. 
 

2. Peruntukan bagi tujuan penyelenggaraan dan pembangunan kepada Jabatan 
Pengairan dan Saliran (JPS) Johor meliputi belanja mengurus, peruntukan 
pembangunan serta peruntukan MARRIS. Ini termasuk pendekatan baru yang 



 
SUKJ.(DN).BIL:600-3/4/1 JLD. 15                        DEWAN NEGERI JOHOR 

 
SOALAN-SOALAN LISAN  

DI PERSIDANGAN DEWAN NEGERI JOHOR 
PADA HARI RABU, 29 NOVEMBER 2023 

 

32 
UNIT DEWAN,  
PEJABAT JURUTULIS DEWAN NEGERI JOHOR 
NOVEMBER  2023 (ina) 

 
 
 

melibatkan penyertaan aktif dan berkesan Jawatankuasa Pembangunan dan 
Keselamatan Kampung (JPKK) melalui aktiviti gotong-royong.  
 

3. Penyaluran peruntukan kepada Tabung Amanah Bencana Negeri bagi peruntukan 
kecemasan semasa bencana. 
 

4. Kerajaan Negeri juga melalui Jabatan Perhutanan Negeri Johor telah 
menandatangani memorandum persefahaman (MoU) bersama Malaysia Forest 
Fund (MFF) dan Permodalan Darul Ta’zim bagi meneroka pasaran karbon di 
Negeri Johor. Kerjasama ini bukan sahaja akan memberi impak kepada kelestarian 
serta pengekalan hutan, malahan akan turut menjadi sumber hasil baru Kerajaan 
Negeri. 

 
Sekian terima kasih 
 


